
TEXNOLOGIYASI VOSITASIDA 
TALABALARNING O‘QISH 
SAMARADORLIGINI OSHIRISH
Latipova Ma’rifat Salohiddin qizi
Toshkent ijtimoiy innovatsiya universiteti
pedagogika va psixologiya kafedrasi o‘qituvchisi

Boʻtayeva Saodat Xudoyor qizi
Toshkent ijtimoiy innovatsiya universiteti
boshlang‘ich ta’lim yo‘nalishi 4-bosqich talabasi

Annotatsiya: Mazkur maqolada zamonaviy ta’lim texnologiyalaridan biri – event (voqeaviy) ta’lim texnologiyasining maz-
muni, uni oliy ta’lim jarayonida qo‘llash imkoniyatlari hamda ushbu texnologiya asosida talabalarning o‘quv faolligi va 
ta’lim samaradorligini oshirish yo‘llari tahlil etilgan. Shuningdek, xorijiy va mahalliy tajribalar misolida event texnologiya
sining samaradorligi ilmiy jihatdan asoslangan.

Kalit so‘zlar: event texnologiyasi, ta’lim samaradorligi, talaba faolligi, interfaol metodlar, ta’lim sifati.
Abstract: This article examines the essence of one of the modern educational technologies–event-based learning tech-
nology–its potential application in higher education, and ways to enhance students’ learning engagement and the effec-
tiveness of the educational process through this technology. In addition, the effectiveness of event-based learning tech-
nology is scientifically substantiated through examples of international and local practices.

Key words: event technology, educational effectiveness, student engagement, interactive methods, quality of education.
Аннотация: В данной статье рассматриваются содержание одной из современных образовательных технологий 
– event-технологии (событийной технологии обучения), возможности её применения в процессе высшего образо-
вания, а также пути повышения учебной активности студентов и эффективности образовательного процесса на 
основе данной технологии. Кроме того, на примере зарубежного и отечественного опыта научно обосновывается 
эффективность event-технологии.

Ключевые слова: event-технология, эффективность образования, активность студентов, интерактивные методы, 
качество образования.

KIRISH
Zamonaviy ta’limda interfaollik, amaliyotga yaqinlik va talabani markazga qo‘yish prinsiplariga asoslangan 

yondashuvlar tobora dolzarb bo‘lib bormoqda. Ayniqsa, XXI asrda ta’lim tizimi faqat bilim berishga emas, 
balki shaxsni har tomonlama rivojlantirishga, uni hayotga tayyorlashga xizmat qilishi kerak. Bu borada event 
(voqeaviy) ta’lim texnologiyasi o‘quv jarayonini voqelik, tajriba va faoliyat bilan uyg‘unlashtirgan holda tashkil 
etish imkonini beradi [1]. Mazkur yondashuv talabalarning o‘quv motivatsiyasini oshiradi, ularni faol subyekt 
sifatida jarayonga jalb etadi, shuningdek, amaliy ko‘nikmalarni shakllantirib, tanqidiy va ijodiy fikrlashni rivojlan-
tiradi.

Bu yo‘nalishda davlat darajasida olib borilayotgan islohotlar, ta’lim mazmunini yangilash va ilg‘or texnologi-
yalarni joriy etishga qaratilgan tashabbuslar ham muhim rol o‘ynamoqda. O‘zbekiston Respublikasi Prezidenti 
Shavkat Mirziyoyev ta’kidlaganidek: “Yangi O‘zbekistonni barpo etish, taraqqiyotimizni yangi bosqichga 
ko‘tarish – avvalo, zamonaviy bilim va kasb-hunar egallagan, mustaqil fikrlaydigan, yuksak intellektual va 
ma’naviy salohiyatga ega bo‘lgan insonlarni voyaga yetkazishga bog‘liq” (2021-yil, ta’lim sohasiga bag‘ish-
langan videoselektor yig‘ilishi).

Event ta’lim texnologiyasi aynan shunday insonlarni tayyorlashga xizmat qiladigan zamonaviy yondashuv 
bo‘lib, u orqali talabalarning o‘quv faolligini oshirish, ularda hamkorlikda ishlash va ijtimoiy mas’uliyatni his qilish 
kabi muhim kompetensiyalarni shakllantirish mumkin. Shuningdek, ushbu texnologiya o‘zining hayotga yaqin-
ligi bilan o‘quv jarayonini talabalar uchun qiziqarli, mazmunli va samarali tashkil etish imkonini beradi.

MAVZUGA OID ADABIYOTLAR SHARHI
Zamonaviy pedagogik texnologiyalar orasida o‘zining amaliy yo‘naltirilganligi va talaba shaxsini rivojlan

tirishdagi samaradorligi bilan ajralib turadigan yondashuvlardan biri event (voqeaviy) ta’lim texnologiyasi 
hisoblanadi. Event ta’lim texnologiyasi quyidagi asosiy tamoyillarga tayanadi:

1.	 Reallikka yaqin sharoitlarda ta’limni tashkil etish. Ta’lim voqelik bilan bog‘langan holda tashkil etiladi. 
Talabalar hayotiy va kasbiy muammolarni modellashtirilgan vaziyatlar orqali hal qiladilar, bu esa ularning 
kasbiy tayyorgarligini oshiradi.

2.	 Talabalarni faol subyekt sifatida jalb etish.  Ushbu texnologiyada talabalar tayyor bilimni egallovchi 
emas, balki uni izlovchi, muammolarni hal qiluvchi va tahlil qiluvchi subyekt sifatida namoyon bo‘ladilar. 
O‘qituvchi esa ularning faoliyatini yo‘naltiruvchi va maslahat beruvchi sifatida ishtirok etadi. 

3.	 Guruhli va mustaqil ishlashga rag‘batlantirish. Event ta’lim guruhlarda ishlashni rag‘batlantiradi, bu esa 
hamkorlikda o‘rganish, fikr almashish va liderlik ko‘nikmalarini rivojlantirishga xizmat qiladi. Shu bilan birga, 
har bir ishtirokchiga individual yondashuv va uning mustaqil fikrlashi ham qo‘llab-quvvatlanadi.

4.	 Refleksiya va tahlil jarayonlariga urg‘u berish. Har bir mashg‘ulotdan so‘ng refleksiya jarayoni tashkil 
etiladi – talabalar o‘z faoliyati, qabul qilgan qarorlari va erishgan natijalarini tahlil qiladilar, xatolardan saboq 
chiqaradilar hamda kelgusidagi harakatlarini rejalashtiradilar [2].

TADQIQOT METODOLOGIYASI
Event ta’lim texnologiyasining samaradorligi shundaki, u o‘quv jarayonini standart va bir xildagi shakldan 

chiqarib, hayotga yaqin, dinamik hamda faoliyatga yo‘naltirilgan shaklga keltiradi. Bu esa, o‘z navbatida, tala-
balarning o‘qishga bo‘lgan motivatsiyasini kuchaytiradi, ularni bilim izlashga, muammolarni hal qilishga undaydi 
va kasbiy faoliyatga tayyorlaydi. Event texnologiyasining o‘qish samaradorligiga ta’siri shundaki, u o‘quv jara
yoniga yangicha yondashuv olib kirib, talabalarning o‘qish samaradorligini sezilarli darajada oshirishga xizmat 
qiladi. 

Ushbu texnologiya asosida tashkil etilgan darslar nafaqat bilimlarni mustahkamlashga, balki talabalarning 
shaxsiy va ijtimoiy ko‘nikmalarini rivojlantirishga ham imkon yaratadi. Shu bois event texnologiyasi ta’lim jara
yonining sifati va natijadorligini oshirishda muhim omil sifatida qaraladi [3]. Bundan tashqari, event texnologiyasi 
talabalarda o‘z-o‘zini anglash va baholash qobiliyatini rivojlantirishga xizmat qiladi. Har bir darsdan so‘ng tala-
balar o‘z faoliyati va natijalarini tahlil qilib, kuchli va rivojlantirilishi lozim bo‘lgan jihatlarini aniqlaydilar. Bu esa 
ularning shaxsiy o‘sishi va mustaqil fikrlashini rag‘batlantiradi. Refleksiya jarayoni orqali talabalar o‘z bilim va 
ko‘nikmalarini yanada takomillashtirish yo‘llarini aniqlaydilar.

TAHLIL VA NATIJALAR
Bugungi kunda ta’lim sohasida zamonaviy pedagogik yondashuvlar va texnologiyalarni qo‘llash borasida 

jahon miqyosida katta tajriba to‘plangan. Xususan, event ta’lim texnologiyasi xalqaro amaliyotda keng qo‘llanilib, 
uning samaradorligi ko‘plab mamlakatlarda, jumladan, AQSH, Germaniya va Janubiy Koreyada muayyan tajri-
balar asosida e’tirof etilgan. AQSHda event texnologiyasi doirasida “case study” – real hayotiy vaziyatlarni 
tahlil qilish metodidan keng foydalaniladi. Bunda talabalar turli murakkab vaziyatlarni o‘rganib, ularni hal etish 
bo‘yicha amaliy ko‘nikmalarni shakllantiradilar. Shuningdek, konferensiyalar, seminarlar va loyiha ishlarini 
tashkil etish orqali talabalarning faolligi oshiriladi hamda bilimlarni chuqurlashtirishga alohida e’tibor qarati-
ladi. Germaniya ta’lim tizimida esa event texnologiyasi doirasida interaktiv o‘quv mashg‘ulotlari, seminarlar va 
amaliy loyihalardan keng foydalaniladi. Bunda, ayniqsa, guruhda hamkorlikda ishlash, muammoli vaziyatlarni 
hal etish va tanqidiy fikrlash ko‘nikmalarini rivojlantirishga katta e’tibor qaratiladi. Shuningdek, Janubiy Koreya 
ta’lim tizimida ham innovatsion metodlar, jumladan, event ta’lim texnologiyasi o‘quvchilarning ijodkorlik va 
tadqiqotchilik qobiliyatlarini rivojlantirishda muhim vosita sifatida qo‘llanilmoqda [4].

O‘zbekiston ta’lim tizimida esa event ta’lim texnologiyasini joriy etish hali boshlang‘ich bosqichda bo‘lsa-da, 
ayniqsa, oliy ta’lim muassasalarida mazkur yondashuvdan foydalanishga e’tibor qaratilmoqda. Toshkent davlat 
pedagogika universiteti, Namangan davlat universiteti va boshqa bir qator oliy ta’lim muassasalarida pedagogika, 
iqtisodiyot hamda axborot texnologiyalari yo‘nalishlarida event texnologiyasi asosida darslar va loyihalarni 
tashkil etish tajribasi shakllanmoqda. Mazkur yondashuv talabalarning o‘quv faolligini oshirish, mustaqil va 
tanqidiy fikrlash qobiliyatlarini rivojlantirishga yo‘naltirilgan. Bundan tashqari, O‘zbekistonda ta’lim jarayonini 
modernizatsiya qilish va xalqaro standartlarga moslashtirish doirasida zamonaviy pedagogik texnologiyalarni 
keng joriy etishga qaratilgan ilmiy-amaliy tadbirlar va seminarlar tashkil etilmoqda. Bu borada amaliyot va 
nazariyani uyg‘unlashtirish, pedagoglar malakasini oshirish hamda innovatsion o‘quv-uslubiy majmualarni 

etish uchun ilg‘or xorijiy tajribalarni o‘rganish, ularni O‘zbekiston ta’lim muhitiga moslashtirish va samarali peda-
gogik metodlarni ishlab chiqish muhim vazifa hisoblanadi. Bu nafaqat ta’lim sifatini oshirishga, balki yosh avlod-
ning barkamol shaxs sifatida rivojlanishi va kasbiy kompetensiyalarini shakllantirishga ham xizmat qiladi.

XULOSA
Xulosa qilib aytganda, event ta’lim texnologiyasi zamonaviy ta’lim talablariga mos, talaba markazidagi 

interfaol yondashuv bo‘lib, o‘quv jarayonining samaradorligini oshirishda muhim vosita hisoblanadi. Ushbu 
texnologiyani oliy ta’lim tizimida kengroq qo‘llash, o‘qituvchilarning mazkur yo‘nalishdagi malakasini oshirish 
hamda metodik ta’minotni takomillashtirish maqsadga muvofiq. Event texnologiyasidan foydalanish tala-
balarning bilim olishga bo‘lgan qiziqishini kuchaytirish, amaliy ko‘nikmalarini shakllantirish hamda tanqidiy 
fikrlash qobiliyatini rivojlantirishga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

